
ᒋᑉᓴᓐ ᒪᑯᐃᑦ ᐱᓕᕆᐊᖓ ᓇᐃᓕᒋᐊᖅᓯᒪᔪᖅ ᐃᓗᓕᖏᑦ - ᐊᖑᑎᒋᐊᖅᓯᒪᔪᑦ ᔪᓚᐃ 2018 

 

ᒋᑉᓴᓐ ᒪᑯᐃᑦ ᐱᓕᕆᐊᖓ  GMB  ᐃᓗᓕᖃᖅᐳᖅ  57  ᓇᓂᔭᐅᓯᒪᔪᓂᒃ ᐊᒻᒪ  19  ᕿᓂᕈᑎᓂᒃ ᐅᔭᕋᖕᓂᒃ ᓄᓇᒥ 
ᐊᖏᑎᒋᔪᒥ 300,207 ᕼᐃᒃᑎᐊᔅ ᑭᕙᓪᓕᕐᒥ, ᓄᓇᕗᒻᒥ. 

2017  ᐃᓗᐊᓂ,  NCGC  ᐅᔭᕋᒃᑕᕆᐊᖏ ᐱᐊᓂᓚᐅᕐᒪᑕ ᖃᐅᔨᓴᕐᓂᕐᒥᒃ, ᑲᑎᖅᓱᐃᑉᓗᑎᒃ ᐃᓄᖃᖏᑐᒥᒃ 
ᖃᖓᑕᓱᒻᒥᒃ ᐊᑐᕐᖢᑎᒃ ᐊᒻᒪ ᓇᐸᖅᑎᕆᑉᓗᑎᒃ ᓄᓇᒻᒥ.  2017  ᐃᓗᐊᓂ ᐅᔭᕋᒃᑕᕆᐊᕐᓂᖅ ᐱᒋᐊᓚᐅᖅᐳᖅ 
ᑲᓇᑕᐅᑉ ᒐᕙᒪᖓᑕ ᓄᓇᖁᑎᖓᓂ ᐊᒻᒪ ᐃᓄᐃᑦ ᓄᓇᖁᑎᖓᓐᓂ, ᑭᓯᐊᓂ ᐃᓄᐃᑦ ᓄᓇᖁᑎᖓᓂ 
ᐊᖏᓗᐊᖏᓚᐅᖅᐳᖅ ᕿᓂᕐᓂᖅ ᐊᒻᒪ ᓄᕋᓕᐅᕐᕕᑦ ᓯᓚᑕᓐᓂ ᐱᓕᕆᓚᐅᖅᐳᑦ ᐊᒃᑐᐃᑕᐃᓕᓂᕐᒧᑦ ᑎᑎᖃᖅ 
ᐱᐊᓂᒐᐅᓚᐅᖏᒪᑦ ᓱᓕ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᓄᑦ  (“KIA”).  

ᐱᓕᕆᐊᖑᓂᐊᖅᑐᖅ 2018 GMB ᐅᔭᕋᒃᑕᕆᐊᕐᓂᖅ ᐊᕿᒃᑕᐅᓯᒪᕗᖅ ᓄᓇᖑᐊᓕᕆᓗᑎᒃ, ᐅᔭᕋᖕᓂᒃ ᕿᓂᕐᓗᑎᒃ, 
ᓄᓇᒥᒃ ᖃᐅᔨᓴᕐᓗᑎᒃ, ᑲᑎᑕᐅᓐᓂᑯᓂᒃ ᐅᔭᕋᖕᓂᒃ ᖃᐅᔨᓴᕐᓗᑎᒃ.   2018  ᐱᓕᕆᐊᖑᓂᐊᖅᑐᖅ 
ᓯᓚᑕᓐᓂᓯᐅᕐᓂᐊᖅᐳᖅ ᑐᒃᑐᑦ ᓄᕋᓕᐅᕐᕕᖓᑕ ᐊᒻᒪ ᒪᓕᒐᖃᕐᓂᐊᖢᓂ ᑲᑐᔨᖃᑎᒋᑦ ᑐᒃᑐᓂᒃ 
ᒥᐊᓂᖅᓯᔪᑎᖏᓐᓂᒃ. ᑕᑉᑯᐊ ᑐᒃᑐᓂᒃ ᒥᐊᓂᖅᓯᔪᑎᑦ ᐅᑯᓂᖓ ᑎᑎᕋᖅᓯᒪᔪᓂᒃ ᐱᑕᖃᖅᐳᑦ: 

“ᐊᕕᒃᓯᒪᓂᖓ 6. ᐃᓄᐃᑦ ᓄᓇᖁᑎᖓᓐᓂ ᔪᓚᐃ 16 ᐅᕗᖓ 30 ᓯᓚᑕᓐᓂ ᑐᒃᑐᑦ ᓄᕋᓕᐅᕐᕕᖓᑕ, 
ᐱᓕᕆᓂᐊᖅᑐᖅ ᖃᐅᔨᓴᕆᐊᖃᖅᐳᖅ ᐅᑯᓂᖓ: 

6i) ᖃᐅᔨᓴᕐᓂᕐᒥ ᑐᒃᑐᑕᖃᕐᓂᖅᐸᑦ (1) ᐅᖓᑕᓂᓗᓐᓂᑦ ᑕᑯᔭᐅᔪᖃᕐᓂᖅᐸᑦ ᐃᓗᐊᓐᓂ (30) ᑭᓚᒥᑐᔅ 
ᓄᓇᖁᑎᖓᓂ, ᖃᐅᔨᓴᕐᓂᖓᑦ ᐃᓗᐊᓐᓂ (5) ᑭᓚᒥᑐᔅ ᐅᑉᓗᑦ ᒪᕈᒃ ᐊᑯᓂᖓᓂ (ᓄᓇᑉ ᖁᑎᓂᖓ, 
ᐊᑉᖁᒻᒥᒃ ᖃᐅᔨᓴᕐᓂᖅ, ᓄᓇᑯᕈᑎᑦ ᐃᓂᖏᓐᓂᒃ ᐊᐳᒻᒥ (ᐊᑐᕆᐊᖃᕐᓂᖅᐸᑦ), 
ᐊᔨᓕᐅᕈᑎᖃᖅᑐᒥᒃ ᖃᐅᔨᓴᕈᒻᒥᒃ ᐊᑐᕐᓗᑎᒃ. 

(6ii)  ᖃᐅᔨᓴᖅᑎᓪᓗᒋᑦ ᐱᑕᖃᓕᕐᓂᖅᐸᑦ  (25)  ᑐᒃᑐᓂᒃ ᐃᓗᐊᓐᓂ  (5)  ᑭᓚᒥᑐᔅ ᓄᓇᖁᑎᖓᑕ, 
ᐱᓕᕆᓂᐊᖅᑐᖅ ᖃᐅᔨᓴᕆᐊᖃᖅᐳᖅ   (5)  ᑭᓚᒥᑐᔅ ᑭᒡᓕᖃᖅᑎᑦᓯᓗᓂ, ᐊᒻᒪ ᐱᓕᕆᐊᕐᒥᖕᓂᒃ 
ᓄᖃᖅᑎᑦᓯᓗᑎᒃ ᑐᒃᑐᓂᒃ ᖃᓂᑐᖅᑕᖃᓕᕐᓂᖅᐸᑦ, ᐃᑯᑕᕐᓂᑦ ᑕᒪᕐᒥᒃ ᓄᖃᕐᓗᑎᒃ, ᖃᖅᑎᕆᓂᑦ, 
ᐊᓯᖏᓪᓗ ᓄᓇᒻᒥ ᐱᓕᕆᐊᖑᔪᑦ ᐊᒻᒪ ᑎᖕᒥᓱᑦ ᖃᖓᑕᔪᑦ ᐊᑕᓐᓂ  300 ᒥᑐᔅ ᓄᓇᒻᒥᑦ (ᑭᓯᐊᓂ 
ᐱᐊᓚᓴᕐᓂᖅᑐᖃᓕᕐᓂᖅᐸᑦ), ᐊᒻᒪ ᐱᓕᕆᕕᒃ ᐅᑯᐊᖅᑕᐅᓗᓐᓂ ᑐᒃᑐᑦ ᖃᓂᓗᐊᖏᓕᖅᐸᑕ 
ᑭᒡᓕᓕᕕᐅᑉ ᓯᓚᑕᓐᓂᓯᐅᓕᖅᐸᑕ.” 

NCGC  ᐱᓕᕆᑎᑦᓯᓂᐊᖅᐳᖅ ᐊᖏᖅᑕᐅᓯᒪᔪᒥᒃ ᑲᑐᔨᖃᑎᒋᓄᑦ ᐊᒻᒪ ᑲᖏᖠᓂᕐᒥ ᒪᖃᐃᑎᑦ ᑲᑎᒪᔨᖏᓐᓄᑦ 
ᓂᕐᔪᑎᓂᒃ ᖃᐅᔨᓴᖅᑎᐅᓂᐊᖅᑐᒥᒃ 2018 ᐱᓕᕆᐊᕐᒥ. ᐅᔭᕋᒃᑕᕆᐊᑦ ᐊᖏᔪᒥᒃ ᓄᓇᖁᑎᖃᕐᒪᑕ ᑕᒻᓇ ᓇᒧᒥᐊᖅ 
ᖃᐅᔨᓴᖅᑎ ᓄᒃᑎᖅᑕᕐᓂᐊᖅᐳᖅ ᑐᒃᑐᓂᒃ ᖃᐅᔨᓴᕐᓗᓐᓂ.  NCGC  ᐅᔭᕋᒃᑕᕆᐊᑦ ᐱᓕᕆᔨᖏ ᐊᒻᒪ ᓂᕐᔪᑎᓂᒃ 
ᖃᐅᔨᓴᖅᑎ ᐅᔨᖅᑐᕐᓂᐊᖅᐳᑦ  25  ᐅᖓᑕᓂᓗᓐᓂᑦ ᑐᒃᑐᑕᖃᓕᕐᓂᖅᐸᑦ ᐃᓗᐊᓐᓂ  30  ᑭᓚᒥᑐᔅ ᓯᕗᓂᖓᓂ 
ᖃᐅᔨᒪᔪᑕᐅᔪᓂᒃ ᐃᓗᐊᓂᓗᓐᓂᑦ 5 ᑭᓚᒥᑐᔅ ᐱᓕᕆᕕᖕᒥ ᐊᕿᒃᑕᐅᓯᒪᓗᑎᒃ ᑐᒃᑐᑦ ᐅᖓᕙᖅᐸᑕ ᐱᓕᕆᑉᕕᖕᒥᑦ. 

2018  ᐱᓕᕆᐊᖑᓂᐊᖅᑐᖅ ᐱᒋᐊᓚᖏᑐᖅ ᒥᒃᓴᓐᓂ ᐊᐅᒍᔅ  1,  2018  ᐱᓕᕆᐊᖑᓗᓂ ᓴᓇᑕᐃᓕᓂᒃ  8‐ᓂᒃ 
(ᐊᑯᓂᖓᓂ ᓯᑉᑕᒻᐸ  30,  2018, ᐅᖓᑕᐅᖏᓗᒍ ᐊᒃᑐᐸ  15). ᐅᔭᕋᒃᑕᕆᐊᕐᓂᖅ ᓱᓇᒥᐊᓂᒃ ᐊᒃᑐᐃᓗᐊᓚᖏᑐᖅ 
ᓄᓇᒥ, ᖃᐅᔨᓴᖅᑎᑦ ᕼᐊᓕᑲᑉᑕᑯᑦ ᐊᒡᔭᒐᐅᑕᕐᓗᑎᒃ ᐅᑉᓚᑯᑦ ᐊᒻᒪ ᐅᓄᑲᑯᑦ ᐊᐅᔭᐅᑕᕐᓗᑎᒃ. ᖃᐅᔨᓴᖅᑎᓪᓗ 
ᓄᓇᒥ ᐱᓱᒃᑕᕐᓗᑎᒃ ᐃᓚᓐᓂᑯᑦ ᑲᑎᒪᕙᒃᓗᑎᒃ  2‐3 ᐃᓄᐃᑦ ᐅᑉᓗᑯᑦ. ᖃᐅᔨᓴᖅᑎ ᐅᔨᕆᔭᖃᕐᓂᐊᖅᐳᖅ ᑐᒃᑐᑦ 



ᒥᐊᓂᕆᔭᐅᓂᖏᓐᓂᒃ, ᐊᒻᒪ NCGC  GMB  ᐅᔭᕋᒃᑕᕆᐊᑦ ᖃᐅᔨᓴᕐᓂᕐᒧᑦ ᐸᕐᓇᐅᑎᖓᓐᓂ, ᒪᓕᒐᖏᓐᓂᒃᓗ 
ᐱᓕᕆᑉᕕᐅᑉ, ᐊᑐᖁᔭᐅᓯᒪᔪᓂᒃ ᓂᕐᔪᑎᓂᒃ ᐃᔅᖢᐃᓴᖅᑕᐃᓕᓂᕐᒧᑦ ᐊᒻᒪ ᒪᓕᒐᕐᓂᒃ ᐊᓯᖏᓐᓂᒃ 
ᑎᑎᕋᒐᐅᓯᒪᔪᓂᒃ. ᖃᐅᔨᓴᖅᑎᑦ ᑕᑕᑎᕆᑕᕐᓗᑎᒃ ᓂᕐᔪᑎᓂᒃ ᑕᑯᔭᕋᖓᒥᒃ ᑎᑎᕋᖅᑕᕐᓗᒋᑦ ᐱᓕᕆᑎᓪᓗᒋᑦ. 
ᖃᐅᔨᓴᖅᑎᑦ ᑐᓴᐅᒪᑐᕋᐅᖏᓇᕐᓂᐊᖅᐳᑦ, ᑐᒃᑐᓂᒃ ᐊᒥᕋᕐᓂᒃ ᑕᑯᔪᖃᕐᓂᖅᐸᑦ ᖃᐅᔨᒪᓂᐊᕐᒪᑕ ᐊᔭᒧᑦ 
ᓄᒃᑎᕆᐊᖃᕐᓂᕐᒥᒃ. 

ᐱᓕᕆᓂᐊᖅᑐᑦ ᖃᑉᓯᐅᓂᖏᑦ ᐱᐊᓂᒐᔭᖅᑐᑦ 2018 GMB ᐅᔭᕋᒃᑕᕆᐊᕐᓂᕐᒥᒃ ᐊᑯᓐᓂᖓ 30 ᐊᒻᒪ 40, ᐱᓕᕆᓗᑎᒃ 
ᐊᑯᓂᐅᑎᒋᔪᖅ  2,400‐ᐅᑉᓗᓂᒃ.   2018  ᐱᓕᕆᐊᖑᓂᐊᖅᑐᖅ ᐊᖏᓗᐊᖏᑐᒥᒃ ᐱᓕᕆᕕᖃᕐᓗᓂ ᑕᑉᑯᐊ 
ᐅᔭᕋᒃᑕᕆᐊᑦ NCGC GMB ᓇᓂᓯᒪᔭᖓᓐᓂ ᑲᓇᑕᐅᑉ ᒐᕙᒪᖏᑕ ᓄᓇᖁᑎᖓᓂ, ᑐᒃᑐᑦ ᓄᕋᓕᐅᕕᖓᑕ ᓯᓚᑕᓐᓂ.   
ᓄᓇᖑᐊᕐᒥ ᐃᓂᒋᔭᐅᓇᔭᖅᑐᖅ ᓇᓗᓇᐃᖅᑕᓯᒪᓕᖅᐳᖅ, ᑭᓯᐊᓂ ᓄᑕᕆᐊᖃᕐᓂᐊᖅᐳᖅ ᐱᒋᐊᕐᓂᖓᓂ 
ᐃᓂᒋᔭᖓ ᓇᒻᒪᖏᓐᓂᖅᐸᑦ. ᐊᔭᖑᕐᓂᖅᐸᓪᓗ, ᓄᑕᖅ ᐅᖃᐅᓯᐅᓂᐊᖅᐳᖅ ᒪᓕᒐᕐᓂᒃ ᐱᓕᕆᐊᓕᖕᓄᑦ, 
ᐅᑯᓄᖓᓗ ᓄᓇᕗᒥ ᐸᕐᓇᐃᔨᑯᓐᓄᑦ, ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓄᑦ, ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᓄᑦ, 
ᑲᓇᑕᐅᑉ ᒐᕙᒪᖏᓐᓄᑦ ᐊᒻᒪ ᑭᕙᓪᓕᕐᒥ ᑲᑐᔨᖃᑎᒋᓄᑦ. ᐱᓕᕆᕕᒃᓴᖅ ᐊᑐᕋᔭᕐᓗᓂ  5  m3/ᐅᑉᓗᑕᒪᑦ. 
ᓂᕆᐅᒋᔭᐅᑉᓗᓂᓗ ᐱᓕᕆᔨᑦ, ᐱᖁᑎᑦ ᐊᒡᔭᒐᐅᑕᕐᓗᑎᒃ ᑎᖕᒥᓱᑯᑦ ᖃᒪᓂᑐᐊᕐᒥᑦ. ᒥᑕᕐᕕᒃᓴᖅ ᓇᓗᓇᕐᓂᖅᐸᑦ, 
ᖃᔭᓕᖕᒥᒃ ᑎᖕᒥᓱᒥᒃ ᐊᑐᕋᔭᖅᐳᑦ. ᕼᐊᓕᑲᑉᑕ ᐊᑐᐃᓐᓇᐅᓂᐊᖅᑐᖅ ᐱᓕᕆᑉᕕᖕᒥ ᐱᓕᕆᔨᓄᑦ 
ᐊᒡᔭᖅᑐᕈᑕᐅᑦᑕᕐᓗᓂ. 

ᐊᖏᓗᐊᖏᑐᒥᒃ ᐅᖅᓱᖅᑕᖃᕐᓂᐊᖅᐳᖅ (ᒥᒃᓴᓐᓂ 4,000 ᓕᑐᔅ) ᑲᓇᑕᐅᑉ ᒐᕙᒪᖏᑕ ᓄᓇᖁᑎᖓᓂ ᐊᑐᕐᓂᐊᖅᑐᑦ 
ᐱᓕᕆᐊᕐᒧᑦ. ᐃᓗᐊᓐᓂ 10 ᐅᑉᓗᑦ (30 ᐅᑉᓗᑦ ᐊᔪᕐᓇᖏᐸᑦ) ᐅᖅᓱᐃᑦ ᓴᓂᕙᒐᐅᓂᖏᓐᓂ ᑲᓇᑕᐅᑉ ᒐᕙᒪᖏᑦ ᐊᒻᒪ 
ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏ ᑐᓴᖅᑎᑕᐅᓂᐊᖅᐳᑦ ᐅᖅᓱᑦ ᓇᓂᓯᐅᕐᓂᖏᓐᓂ; ᓄᓇᖑᐊᑯᑦ, ᖃᓄᐃᑐᓂᖏᑦ, 
ᐊᖏᓂᖏᑦ ᐊᒻᒪ ᖃᓄᖅ ᓴᓂᕙᒐᐅᓯᒪᓂᖏᓐᓂᒃ. ᐅᖅᓱᑦ ᐊᑐᕐᓂᐊᖅᑐᑦ ᑭᓯᐊᓂ ᐊᕙᑕᒍᑦ 
ᑯᕕᑕᐃᓕᔪᑎᖃᕐᓂᐊᖅᐳᑦ.



 


